	ՀԻՄՆԱՎՈՐՈՒՄ
ՀՀ կառավարության  2008 թվականի սեպտեմբերի 11-ի N 1043-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի ընդունման անհրաժեշտության

	1.
	Ընթացիկ իրավիճակը և իրավական ակտի ընդունման անհրաժեշտությունը

	
	Համաձայն «Փրկարարական ծառայության կանոնագիրքը հաստատելու մասին» Հայաստանի Հանրապետության օրենքի և Հայաստանի Հանրապետության վարչապետի 2017 թվականի փետրվարի 24-ի ««Փրկարարական ծառայության կանոնագիրքը հաստատելու մասին» Հայաստանի Հանրապետության օրենքի կիրարկումն ապահովող միջոցառումների ցանկը հաստատելու մասին» N 175-Ա որոշման հավելվածի 6-րդ կետի` Հայաստանի Հանրապետության արտակարգ իրավիճակների նախարարության կողմից պետք է մշակվի «Օդային տրանսպորտի աղետի ժամանակ որոնողափրկարարա-կան աշխատանքների իրականացման կարգը» սահմանելու մասին ՀՀ կառավարության որոշման նախագիծ: 
Սակայն Հայաստանի Հանրապետության կառավարության 2008 թվականի սեպտեմբերի 11-ի «Հայաստանի Հանրապետության կառավարության 2003 թվականի դեկտեմբերի 11-ի N 1725-Ն որոշումն ուժը կորցրած ճանաչելու և օդանավի կորելու, աղետալի իրավիճակում հայտնվելու, պատահարի կամ օդային երթևեկությանն այլ վտանգ սպառնալու դեպքում անհրաժեշտ միջոցառումների իրականացման կարգը սահմանելու մասին» N 1043-Ն որոշմամբ արդեն իսկ սահմանվում ու կանոնակարգվում են ոչ միայն օդային տրանսպորտի աղետի ժամանակ որոնողափրկարարական  աշխատանքների իրականացման միջոցառումները, այլ նաև որոնողափրկարարական աշխատանքների իրականացման միջոցառումները` օդանավի կորելու և աղետալի իրավիճակում հայտնվելու դեպքերում:

Հայաստանի Հանրապետության արտակարգ իրավիճակների նախարարությունը 2017 թվականի սեպտեմբերի 23-ին 1/17.7/11026-17 ելից գրությամբ համապատասխան որոշման նախագիծ է ներկայացրել ՀՀ կառավարության աշխատակազմ: ՀՀ կառավարության աշխատակազմից տրվել է հանձնարարական՝ մշակել ««ՀՀ կառավարության 2008 թվականի սեպտեմբերի 11-ի «ՀՀ կառավարության 2003 թվականի դեկտեմբերի 11-ի N 1725-Ն որոշումն ուժը կորցրած ճանաչելու և օդանավի կորելու, աղետալի իրավիճակում հայտնվելու, պատահարի կամ օդային երթևեկությանն այլ վտանգ սպառնալու դեպքում անհրաժեշտ միջոցառումների իրականացման կարգը սահմանելու մասին» N 1043-Ն որոշման մեջ փոփոխություն կատարելու մասին» ՀՀ կառավարության որոշման նախագիծ:
Վերոնշյալ ՀՀ կառավարության որոշմամբ սահմանված են նաև որոնողափրկարարական աշխատանքների կազմակերպման մարմինները, ուժերը և միջոցները, Հայաստանի Հանրապետության տարածքում օդանավերի վթարների կամ աղետների դեպքերում որոնողափրկարարական աշխատանքներում ներգրավված մարմինների կողմից իրականացվող միջոցառումները, որոնողափրկարարական աշխատանքների կազմակերպումը և գործողությունների իրականացման հերթականությունը, ծառայությունների պատրաստականությունը:

	2.
	Առաջարկվող կարգավորման նպատակը և բնույթը

	
	Քանի որ քաղաքացիական ավիացիայի օդանավերի թռիչքների որոնողափրկարարական աշխատանքների իրականացման ապահովումը՝ կորած, աղետալի վիճակում հայտնված կամ աղետի ենթարկված օդանավերի, դրանց անձնակազմերի անդամներիև ուղևորների որոնմանն ու փրկմանն ուղղված անհետաձգելի միջոցառումների համալիր է, ուստի առաջարկվում է ՀՀ կառավարության  2008 թվականի սեպտեմբերի 11-ի ««Հայաստանի Հանրապետության կառավարության 2003 թվականի դեկտեմբերի 11-ի N 1725-Ն որոշումն ուժը կորցրած ճանաչելու և օդանավի կորելու, աղետալի իրավիճակում հայտնվելու, պատահարի կամ օդային երթևեկությանն այլ վտանգ սպառնալու դեպքում անհրաժեշտ միջոցառումների իրականացման կարգը սահմանելու մասին» N 1043-Ն որոշման մեջ փոփոխություն կատարելու մասին» ՀՀ կառավարության որոշման մեջ կատարել փոփոխություններ՝ խուսափելու համար իրավական փաստաթղթերում անհարկի կրկնություններից:

	3.
	Նախագծի մշակման գործընթացում ներգրավված ինստիտուտները և անձինք

	
	Նախագիծը մշակվել է Հայաստանի Հանրապետության արտակարգ իրավիճակների նախարարության կողմից, մշակման գործընթացում այլ ինստիտուտներ և անձինք չեն ներգրավվել:

	4.
	Ակնկալվող արդյունքը

	
	«Հայաստանի Հանրապետության կառավարության 2003 թվականի դեկտեմբերի 11-ի N 1725-Ն որոշումն ուժը կորցրած ճանաչելու և օդանավի կորելու, աղետալի իրավիճակում հայտնվելու, պատահարի կամ օդային երթևեկությանն այլ վտանգ սպառնալու դեպքում անհրաժեշտ միջոցառումների, ինչպես նաև օդային տրանսպորտի աղետի ժամանակ որոնողափրկարարական աշխատանքների իրականացման կարգը սահմանելու մասին» ՀՀ կառավարության որոշման նախագծի ընդունման արդյունքում կունենանք ոլորտը կարգավորող մեկ իրավական փաստաթուղթ:

	ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին

	
	Սույն նախագծի ընդունմամբ այլ իրավական ակտերի ընդունման, գործող իրավական ակտերում փոփոխություններ կամ լրացումներ կատարելու անհրաժեշտություն չի առաջանում:

	ՏԵՂԵԿԱՆՔ
Նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման մասին

	
	Սույն որոշման ընդունմամբ Հայաստանի Հանրապետության պետական բյուջեում ծախսերի և եկամուտների ավելացում կամ նվազեցում չի նախատեսվում։


